
Landlæknisembættið

apríl 2000

Inngangur

Heilbrigðisstarfsfólkið er sá grunnur sem öll heilbrigðisþjónusta byggir á. Fullnægjandi mönnun er forsenda góðrar heilbrigðisþjónustu og einn allra mikilvægasti þátturinn í að ná markmiðum hennar. Þekking starfsfólks, hæfni og viðhorf skiptir mestu um áherslur og gæði heilbrigðisþjónustunnar.

Sjúkraliðar er ein af yfir 30 löggiltum heilbrigðisstéttum. Hlutfall þeirra af heildarfjölda heilbrigðisstarfsmanna er um 20%. Í ársbyrjun árið 2000 eru 3037 einstaklingar skráðir með lögbundin réttindi til að starfa sem sjúkraliðar 

Allt frá því að fyrst var greind þörf fyrir sjúkraliða, en menntun þeirra hófst árið 1965, hefur umræða verið um skort á þeim til starfa.  

Á síðustu árum og einkum á árinu 1998 og 1999 var mikil umræða um skort á hjúkrunarfræðingum og sjúkraliðum til starfa. Í marsmánuði 1999 gaf Félag íslenskra hjúkrunarfræðinga út skýrslu um manneklu í hjúkrun. Þar kemur meðal annars fram að skortur á hjúkrunarfræðingum til starfa var um 14% ef miðað er við stöðuheimildir á árunum 1998 og 1999. Engin hliðstæð vitneskja var til um sjúkraliða. Heilbrigðis- og tryggingamálaráðherra fól Landlæknisembættinu að gera könnun á mönnun og skorti á sjúkraliðum á sjúkrahúsum og heilbrigðisstofnunum og eru það niðurstöður þeirrar könnunar sem birtast í þessu riti. Einnig er hér varpað fram nokkrum tillögum um hvernig hægt væri að fjölga starfandi sjúkraliðum. 

Aðferð

Könnunin var gerð af Landlæknisembættinu og náði til allra stofnana á landinu þar sem hjúkrun er veitt. Sendur var út spurningalisti í febrúar 1999 til sjúkrahúsa og heilbrigðisstofnana, heilsugæslustöðva, dvalar- og hjúkrunarheimila, endurhæfingar- og meðferðastofnana. Spurningakönnunin náði til 131 stofnunar, alls svöruðu 111 eða 84,7%. Ítrekað var bréflega tvisvar og símleiðis nokkrum sinnum.

Leitað var svara við eftirfarandi spurningum:

A
Fjöldi stöðuheimilda sjúkraliða.

B
Hve margar þeirra eru setnar af sjúkraliðum?

C
Hve margar þeirra eru setnar af ófaglærðu starfsfólki?

D
Eru stöðuheimildir fyrir starfsstúlkur í aðhlynningu. Ef svo er, hve margar?

E
Hver er, að mati hjúkrunarforstjóra, heildarþörf fyrir sjúkraliða/starfsstúlkur í aðhlynningu?

Við úrvinnslu gagnanna var Excel forritið notað. Svörin voru greind eftir fjölda heimilaðra stöðugilda sjúkraliða, hlutfalli setinna stöðugilda, annars vegar af sjúkraliðum og hins vegar af ófaglærðu starfsfólki, heildarþörf fyrir sjúkraliða að mati hjúkrunarforstjóra og mismun á setnum stöðugildum og áætlaðri þörf. Einnig voru gögnin greind eftir stofnunum annars vegar og landshlutum hins vegar. 

Stofnunum var skipt á eftirfarandi hátt:

· Sjúkrahús og heilbrigðisstofnanir.

· Heilsugæslustöðvar.

· Dvalar- og hjúkrunarheimili.

· Aðrar stofnanir.

Landshlutarnir voru: Reykjavík, Reykjanes, Vesturland, Vestfirðir, Norðurland vestra, Norðurland eystra, Austurland og Suðurland.


Svarað
Ekki svarað
Svörun %

Sjúkrahús og heilbrigðisstofnanir
21
1
97%

Heilsugæslustöðvar
50
6
88%

Dvalar- og hjúkrunarheimili
38
7
82%

Aðrar sjúkrastofnanir
2
6
25%

Alls
111
20
85%
Niðurstöður

Þegar litið er á landið í heild kemur fram að heildarfjöldi stöðuheimilda fyrir sjúkraliða eru 1364 en af þeim sitja sjúkraliðar í aðeins 994. Skortur á sjúkraliðum miðað við stöðuheimildir er því 370 eða um 27%. Til að mæta þeim skorti hefur ófaglægt starfsfólk verið ráðið í stöðuheimildirnar. Stöðuheimildir gefa hins vegar ekki alltaf rétta mynd af þörfinni og sýna niðurstöður könnunarinnar að hjúkrunarforstjórar telja að stöðuheimildir þyrftu að vera 1852 miðað við hjúkrunarþörf  á stofnununum. Sé gengið út frá því er skortur á sjúkraliðum sem svarar 45.9% af stöðugildum. 

Fjöldi stöðuheimilda sjúkraliða – Setin stöðugildi sjúkraliða –

Setin stöðugildi sjúkraliða af ófaglærðum - Mat á þörf sjúkraliða –

Mat hjúkrunarforstjóra á þörf að frádregnum setnum stöðugildum sjúkraliða
Spurningar:
A
B
C
E


Fjöldi stöðu-
Setin stöðug.
Setin stöðug.
Mat á þörf sjúkraliða/ 
Þörf við aðhlynningu


heimilda
af sjúkraliðum
sjúkraliða af
aðstoðarfólki við
að frádregnum 


sjúkraliða

ófaglærðum
aðhlynningu
stöðugildum sjúkraliða

Sjúkrahús og sjúkrasvið 

heilbrigðisstofnana
807
692
173
900
208

Heilsugæslustöðvar
57
53
   6
75
21

Dvalar- og hjúkrunarheimili
454
216
284
833
610

Aðrar sjúkrastofnanir
45
31
13
42
10

Alls landið
1364
994
477
1852
850

Ef litið er á niðurstöður könnunarinnar út frá stofnunum kemur í ljós að skortur á sjúkraliðum miðað við stöðugildi er hlutfallslega mestur á dvalar- og hjúkrunarheimilum eða 52%. Einnig er töluverður skortur á sjúkrahúsum og sjúkrasviði heilbrigðisstofnana eða 14%.

Þegar skortur á sjúkraliðum er skoðaður út frá mati hjúkrunarforstjóra á heildarþörf kemur í ljós að hann er 74% á dvalar- og hjúkrunarheimilum og 23% á sjúkrahúsum og sjúkrasviðum heilbrigðisstofnana.


Þegar skoðaður er skortur á sjúkraliðum á sjúkrahúsum og sjúkrasviðum heilbrigðisstofnana eftir landshlutum kemur í ljós að miðað við mat hjúkrunarforstjóra á heildarþörf er hann mestur á Vestfjörðum og Norðurlandi vestra eða 61%. Einnig er hann mjög mikill á Austurlandi eða 45%. 

Sjúkrahús og sjúkrasvið heilbrigðisstofnana

Skipting eftir landshlutum

Sjúkrahús -
Setin stöðu-
Mat hjúkrunarforstjóra á 

Skortur

Sjúkrasvið heilbrigðisstofnana
gildi sjúkraliða 
þörf að frádregnum

miðað við



stöðugildum sjúkraliða

þörf í %

Reykjavík
401
70
15%

Reykjanes
48
8
14%
Vesturland
44
7
13%

Vestfirðir
11
17
61%

Norðurland vestra
39
62
61%

Norððurland eystra
88
17
16%

Austurland
21
18
45%

Suðurland
40
10
19%

    Þegar skoðaður er skortur á sjúkraliðum á dvalar- og hjúkrunarheimilum eftir landshlutum kemur í ljós að miðað við mat hjúkrunarforstjóra á heildarþörf er hann á flestum stöðum yfir 71%. Frá Vestfjörðum vantaði svör og frá Norðurlandi vestra barst aðeins eitt svar.

Dvalar-og hjúkrunarheimili

Skipting eftir landshlutum

Dvalar- og 
Setin stöðu-
Mat hjúkrunarforstjóra á 
Skortur

hjúkrunarheimili
gildi sjúkraliða 
þörf að frádregnum 
miðað við



stöðugildum sjúkraliða
þörf í % 

Reykjavík
104
320
76%

Reykjanes
49
118
71%

Vesturland
13
32
72%

Vestfirðir
Svör vantar

Norðurland vestra
0
2

Norðurland eystra
28
74
73%

Austurland
12
23
52%

Suðurland
12
51
81%

Alls
216
610

Umræða

Svörun í þessari könnun var mjög góð eða tæp 85% og ætti því að teljast marktæk. Hins vegar var í mörgum tilvikum erfitt að meta svörin og bera þau saman þar sem stofnanir eru ólíkar. Má þar sem dæmi nefna að á Norðurlandi vestra eru fáar öldrunarstofnanir og dvelst því aldrað fólk á sjúkrasviðum heilbrigðisstofnana eins og t.d. á Blöndósi, Sauðárkróki og Siglufirði. Þrátt fyrir þessa annmarka gefur könnunin góða vísbendingu um skort á sjúkraliðum í febrúarmánuði 1999. Fátt bendir til þess að breyting til batnaðar hafi orðið þar á nú í ársbyrjun árið 2000. 

Meginniðurstaða könnunarinnar er sú að mjög mikill skortur er á sjúkraliðum og miðað við stöðugildi vantar um 370 sjúkraliða til starfa. Sé hins vegar gengið út frá mati hjúkrunarforstjóra á heildarþörf kemur í ljós að um 860 sjúkraliða vantar til starfa. 

Skortur á sjúkraliðum er mestur á dvalar- og hjúkrunarheimilum samkvæmt heildarþörf, það er um 610 eða 74% á landsvísu. Á sjúkrahúsum og sjúkrasviðum heilbrigðisstofnana er skortur á sjúkraliðum um 208 eða 23% á landsvísu.

Í heilsugæslu er þörf á sjúkraliðum, samkvæmt mati hjúkrunarforstjóra, 21 umfram setnar stöðuheimildir. Þegar könnunin var gerð voru stöðuheimildir sjúkraliða í heilsugæslu 57 og sátu 53 sjúkraliðar í þeim.

Á öðrum stofnunum var svörun aðeins 25%. Að mati hjúkrunarforstjóra er þörf umfram setnar stöðuheimildir um 10 sjúkraliðar.

Hlutfallslega er mestur skortur á sjúkraliðum í Reykjavík og á Suðurlandi. 

Mögulegar leiðir til að fjölga sjúkraliðum í starfi

Þörf fyrir sjúkraliða í starfi á heilbrigðisstofnunum mun ekki minnka á næstu árum. Þátttaka sjúkraliða í ýmis konar aðstoð og stuðningi við fólk utan stofnana á einnig eftir að aukast. Kemur þar til fyrirsjáanleg aukning þeirra sem lifa með langvinna sjúkdóma og fötlun svo og mikil aukning í fjölda aldraðra. Því er nauðsynlegt að leita allra leiða til að fjölga starfandi sjúkraliðum. Landlæknisembættið gerir sér fyllilega grein fyrir þætti launa til að laða einstaklinga í nám og störf. Það er hins vegar ekki á verksviði Landlæknisembættisins að hafa áhrif á launagreiðslur og kemur Landlæknisembættið ekki að slíkri umræðu. 

Hér eru nefndir nokkir möguleikar. 

Menntun sjúkraliða

Fjölgun þeirra sem sækja um sjúkraliðanám

Menntun sjúkraliða hefur aukist á síðustu árum. Kemur þá einkum til að námið hefur verið fellt inn í nám í fjölbrautaskólum með kröfu um þátttöku í almennum námskeiðum fjölbrautaskóla og er það vel.

Námsframboð hefur yfirleitt verið nægjanlegt miðað við eftirspurn. Hins vegar hefur aðsókn verið mismikil eftir árum og sumir skólar á landsbyggðinni því valið að bjóða aðeins upp á slíkt nám með nokkurra ára millibili. 

Til að fjölga þeim sem sækja um sjúkraliðanám er mest um vert að höfða til þeirra sem standa frammi fyrir vali á námi í framhaldskóla. Vinna þarf að því að kynna námið og sjúkraliðastarfið betur fyrir þeim sem eru á leið í framhaldsskóla. Senda þyrfti bæklinga til allra væntanlegra framhaldsskólanema, útbúa myndband um sjúkraliðastörfin og vinna ákveðið og markvisst að námskynningum með þetta markmið í huga. Slíkri jákvæðri kynningu á störfum hjúkrunarfræðinga var beint að nýstúdentum á árunum 1987 til 1988 og skilaði það sér í fjölgun nýskráðra nemenda í hjúkrunarfræði. 

Sjúkraliðamenntun starfsfólks sem vinnur við aðhlynningu 

Þar sem ekki hafa fengist sjúkraliðar til starfa hefur ófaglært starfsfólk verið ráðið í störf þeirra. Það gefur augaleið að slíkt ætti ekki að þurfa að eiga sér stað nema í algjörum undantekningartilvikum. Flest ófaglært starfsfólk leggur sig mikið fram og vill gera allt sem í þeirra valdi stendur til að sinna störfum sínum af kostgæfni. Margir hafa tekið stutt námskeið um grundvallaratriði umönnunar og öðlast ómetanlega reynslu, en það er hins vegar ekki sama og sjúkraliðanám. Því er mikilvægt að ófaglærðu starfsfólki, sem unnið hefur lengi við aðhlynningu, verði gert kleift að mennta sig til að öðlast sjúkraliðaréttindi. Trúlega er óraunhæft að ætlast til þess að þessir aðilar fari í gegnum allt námið í fjölbrautarskóla og þyrfti því að sérsníða styttra sjúkraliðanám, t.d. eftir landshlutum, og meta inn í námið eftir starfsreynslu. Fjarskiptamöguleika mætti líka nota til hins ítrasta. Stofnanir verða, ef af slíku námi ætti að geta orðið, að koma verulega til móts við þá sem stunda námið með námsdögum og annarri ívilnun. 

Ímynd sjúkraliðastarfsins

Allir aðilar, heilbrigðisyfirvöld, stofnanir og sjúkraliðar verða að leggjast á eitt um að reyna að draga fram þá jákvæðu mynd sem sjúkraliðastarfið bíður upp á. Má þar nefna starfsöryggi, fjölbreytt starf, vinnu með fólki, mismunandi vinnustaði og verkefni. Ef umræðan um sjúkraliðastarfið einskorðast við lág laun, mikið vinnuálag og togstreitu er hún ekki til þess fallin að vekja áhuga þeirra sem standa frammi fyrir vali á námi. 

Starfsaðstæður

Starfsaðstæður sjúkraliða eru mismunandi og búa margir við mikið álag á vinnustað. Í þeirri stöðu eru flestar heilbrigðisstéttir og er því ekkert eitt úrræði sem er sértækt fyrir sjúkraliða. Vinnuálag sjúkraliða er þó oft vegna þess að sjúkraliðar á vinnustað eru ekki nægjanlega margir. Kemur þá einnig til að í stað sjúkraliða er ófaglært starfsfólk í umönnunarstörfum. Gefur það augaleið að það eykur álag á sjúkraliða, sem eru þá falin flóknari störf. 

Oft hafa sjúkraliðar þá tilfinningu að störf þeirra séu ekki metin. Að ráða starfsfólk án fagmenntunar í þeirra störf hlýtur að gefa þá tilfinningu. Hjúkrunarfræðingar hafa þar í flestum tilfellum hins vegar ekki átt annarra kosta völ. Í einhverjum tilvikum hefur ekki verið gerður skýr greinarmunur á mismunandi þekkingu þessara hópa við mönnun á vaktir og menntun sjúkraliða ekki alltaf verið nýtt sem skyldi. Þessi atriði þyrfti að skoða á hverri stofnun fyrir sig til að auka starfsánægju sjúkraliða og auka gæði þeirrar þjónustu sem veitt er. 

Vellíðan í starfi byggir mikið á því að sérstaða hvers starfsmanns sé metin og skoðuð með tilliti til þarfa starfsmannsins og stofnunarinnar og væntinga beggja aðila. Án efa þyrfti á einhverjum stofnunum að meta stöðu hvers sjúkraliða betur, en það er mjög mikilvægt sem þáttur í að sjúkraliðar haldist í starfi. Einnig er mikilvægt að stofnanir bjóði upp á skipulagða starfsaðlögun, bæði fyrir þá sem ekki hafa verið við störf í einhvern tíma og fyrir þá sem vilja skipta um starfsvettvang. 

		Skortur á sjúkraliðum feb. 1999

												Vantar sjl.

		Heildartölur:		Fjöldi stöðuheimilda sjlúkraliða		Stöðugildi setin af sjúkraliðum		Stöðugildi setin af ófaglærðum		Mat þörf á sjúkraliðum/ aðstoðarfólki í aðhlynningu		Þörf við aðhlynningu að frádregnum setnum stöðugildum sjlúkraliða

		Sjúkra- og heilbrigðis-stofnanir		807.3		692.57		173.52		900.8		208.23

		Heilsugæsla		57.16		53.86		6.4		75.51		21.65

		Hjúkrunar- og dvalarheimili.		454.91		216.48		284.36		833.52		610.04

		Aðrar sjúkrastofnanir		45		31.6		13.2		42.2		10.6

		Alls landið:		1364.37		994.51		477.48		1852.03		850.52

				Svörun fjöldi		Ekki svarað:		Svörun %

		Sjúkra- og heilbrigðis-stofnanir		21		1		97%

		Heilsugæsla		50		6		88%				*  Meðaltal án Aðrar sjúkrast.

		Hj.- og dvalarh.		38		7		82%

		Aðrar sjúkrast.		2		6		(25%)

		Alls:		111		20		* 90%

		Skortur á sjúkraliðum										Kjördæmaskipting

		Sjúkrasvið		Setin stöðugildi sjúkraliða		Mat á þörf við aðhlynningu að frádregnum setnum stöðugildum sjúkraliða		Heildarþörf sjúkraliða		Setin stöðugildi sjúkraliða %		Svarað stofnun		Ekki svarað Stofnun

		Reykjavík		401		70		471		85%		3

		Reykjanes		48		8		56		86%		2

		Vesturland		44		7		51		87%		2

		Vestfirðir		11		17		29		39%		2		1

		Norðurland vestra		39		62		101		39%		5

		Norððurland eystra		88		17		105		84%		2		1

		Austurland		21		18		39		54%		3

		Suðurland		40		10		50		81%		2

		ALLS:		692		208		900		77%		21		1

		Skortur á sjúkraliðum										Kjördæmaskipting

		Dvalar-og hjúkrunarheimili		Setin stöðugildi sjl.		Mat á þörf við aðhlynningu að frádregnum setnum stöðugildum sjúkraliða+C17		Heildarþörf		Setin stöðugildi sjúkraliða %		Svarað		Ekki svarað

		Reykjavík		104		320		423		24%		13		1

		Reykjanes		49		118		167		29%		2		1

		Vesturland		13		32		44		28%		8		0

		Norðurland vestra		0		2		2		0%		1		0

		Norððurland eystra		28		74		101		27%		6		0

		Austurland		12		13		25		48%		3		0

		Suðurland		12		51		63		19%		4		5

		Alls:		216		610		826		26%		37		7

				Vistrými, tölur frá heilbrigðisráðuneytinu. Fjöldi þörf og fjöldi raun á vistrými er án þeirra stofnana sem ekki eru með tölur um vistrými frá ráðuneyti.

				Aðrar sj.stofn.

						Svarað		Ekki svarað

				Reykjavík		2		5

				Reykjanes

				Vesturland				1

				Vestfirðir

				Norðurland vestra

				Norððurland eystra

				Austurland

				Suðurland				3

				ALLS:		2		9

				Heilsugæsla		Skortur á sjúkraliðum

						Svarað stofn.		Ekki svarað

				Reykjavík		14		1

				Reykjanes		2

				Vesturland		5		1

				Vestfirðir		3		1

				Norðurland vestra		2

				Norððurland eystra		6		1

				Austurland		6		1

				Suðurland		8		1

				ALLS:		46		6

